
Strategija tal-UE dwar I-Istandardizzazzjoni

L-istabbiliment ta’ standards globali b’appogg ghal suq uniku tal-UE reziljenti, ekologiku u
digitali

I.  Introduzzjoni — Standards ghat-trawwim tal-valuri tal-UE, objettivi tal-politika u
implimentazzjoni regolatorja

L-istandards huma fil-qalba tas-suq uniku tal-UE. Matul dawn l-ahhar 30 sena, is-Sistema Ewropea
tal-Istandardizzazzjoni tat aktar minn 3 600 standard armonizzat li jippermettu lill-kumpaniji juru
konformita mad-dritt tal-UE, flimkien ma’ hafna aktar standards u specifikazzjonijiet teknici Ewropej
biex jigu promossi l-interoperabbilta, is-sikurezza tac-Cittadini tal-UE u l-protezzjoni tal-ambjent. L-
istandards Ewropej taw benefic¢ji kbar ghall-kumpaniji u ghall-konsumaturi, filwaqt li holqu
kundizzjonijiet ekwi fis-suq uniku ghan-negozji u ziedu 1-fidu¢ja tal-konsumatur.

L-istandardizzazzjoni Ewropea topera f’kuntest globali li dejjem qed isir aktar kompetittiv. Hafna
pajjizi terzi jiehdu pozizzjoni assertiva ghall-istandardizzazzjoni, u qed jipprovdu lill-industriji
taghhom b’vantagg kompetittiv f’termini ta’ access ghas-suq u ghall-implimentazzjoni tat-teknologija.

Il-kompetittivita, is-sovranita teknologika u 1-kapacita tal-Ewropa li tnaqqas id-dipendenzi kif ukoll il-
protezzjoni tal-valuri tal-UE, inkluzi 1-ambizzjonijiet soc¢jali u ambjentali taghna, se jiddependu fuq
kemm l-atturi Ewropej se jkollhom sué¢cess fl-istandardizzazzjoni fil-livell internazzjonali. Dan mhux
biss jinvolvi hiliet ta’ standardizzazzjoni b’sahhithom fl-industrija u fl-akkademja, izda jehtieg ukoll li
l-istandardizzazzjoni Ewropea ssir aktar agli, flessibbli u ffukata biex jigu anti¢ipati 1-htigijiet ta’
standardizzazzjoni.

Fl-istess hin, l-istandardizzazzjoni Ewropea trid twiegeb ghal pass ta’ innovazzjoni li qieghed isir
dejjem aktar mghaggel u jehtieg 1i tipprovdi standards malajr, filwaqt li tippreserva rizultati ta’
kwalita gholja. Konsorzji ohra mmexxija mill-industrija, li spiss ikunu privati u mhux Ewropej, huma
aktar efficjenti u rapidi fl-izvilupp ta’ standards. B’mod partikolari f’teknologiji godda u emergenti,
is-sistema Ewropea tal-istandardizzazzjoni spiss tonqos milli tipprovdi rizultati fil-hin u b’hekk titlef
il-vantagg importanti ta’ “min jidhol l-ewwel” permezz tal-istandardizzazzjoni.

Filwagqt li l-istandardizzazzjoni Ewropea kienet storja ta’ success ghall-istabbiliment tas-suq uniku tal-
UE, l-importanza strategika tal-istandards ma gietx rikonoxxuta b’mod adegwat bi Zvantagg ghat-
tmexxija tal-UE fl-iffissar tal-istandards. Dan irid jinbidel. Filwagqt li tqis il-feedback ricevut dwar il-
pjan direzzjonali', din l-istrategija tipproponi sett ta’ azzjonijiet biex l-istandards jergghu jitqieghdu
fil-qalba ta’ suq uniku tal-UE reziljenti, ekologiku u digitali u biex jissahhah ir-rwol globali tas-
sistema Ewropea tal-istandardizzazzjoni.

II. L-ingranagg tas-sistema Ewropea tal-istandardizzazzjoni — ghall-kisba ta’ tranzizzjoni
doppja ekologika u digitali u ghall-appogg tar-reziljenza tas-suq uniku

It-tranzizzjoni digitali u ekologika tal-industriji tal-UE u suq uniku li jiffunzjona tajjeb u reziljenti
jiddependu fuq sistema ta’ standardizzazzjoni li tirrifletti b’mod adegwat il-prijoritajiet tal-politika tal-
UE. L-ambizzjonijiet tal-UE lejn ekonomija newtrali ghall-klima, reziljenti u ¢irkolari ma jistghux
jitwettqu minghajr standards Ewropej dwar il-metodi ta’ ttestjar, is-sistemi ta’ gestjoni jew is-

! https://ec.europa.eu/info/law/better-regulation/have-your-say/initiatives/13099-Standardization-
strategy/feedback mt?p 1d=25976796



soluzzjonijiet ta’ interoperabbilta. Fit-tellieqa globali ghat-tmexxija digitali, il-kapacita li jitfasslu
standards internazzjonali ghall-prodotti, ghall-proc¢essi u ghas-servizzi digitali bhala parametri
referenzjarji globali hija essenzjali ghall-kompetittivita tal-UE. Fil-qosor, l-ambizzjonijiet tal-politika
tal-UE dwar ekonomija reziljenti, ekologika u digitali mhumiex se jintlahqu jekk I-istandards ta’
akkumpanjament jigu definiti minn regjuni ohrajn fid-dinja.

Ghalhekk, minbarra I-hidma kontinwa ta’ standardizzazzjoni fl-ekosistemi industrijali, 1-Unjoni
Ewropea llum qgieghda tiffac¢ja “urgenzi ta’ standardizzazzjoni” kriti¢i, oqsma li fihom l-istandards
huma mehtiega fis-snin li gejjin sabiex jigu evitati dipendenzi strategici u sabiex tigi manifestata t-
tmexxija globali tal-UE fit-teknologiji ekologi¢i u digitali. Bhala rizultat tal-analizi tad-dipendenzi
strategi¢i fl-Istrategija Industrijali aggornata? kif ukoll tal-kontribut tal-partijiet ikkoncernati permezz
tal-alleanzi industrijali, giet identifikata htiega urgenti ghall-izvilupp tal-istandards fl-ogsma strategici
li gejjin: standards biex jinghelbu l-ostakli attwali fil-produzzjoni tal-vac¢ini u tal-medicini kontra 1-
COVID-19; standards biex jigi appoggat ir-riciklagg ta’ materja prima kritika (CRM); standards biex
tigi appoggata t-tnedija tal-katina tal-valur tal-idrogenu nadif; standards li jappoggaw siment b’livell
baxx ta’ emissjonijiet tal-karbonju minhabba l-potenzjal sinifikanti tal-iffrankar tal-emissjonijiet;
standards ghac-certifikazzjoni tac-¢ipep f’termini ta’ sigurta, awtenti¢ita u affidabbilta; u standards
tad-data 1i jtejbu l-interoperabbilta tad-data, il-kondivizjoni tad-data u l-uzu mill-gdid tad-data
b’appogg ghall-Ispazji Komuni Ewropej tad-data.

Sabiex jigu indirizzati dawn l-urgenzi tal-istandardizzazzjoni u sabiex jigu identifikati u anticipati
ahjar l-urgenzi u l-htigijiet futuri, il-Kummissjoni se tressaq firxa ta’ mizuri.

L-ewwel nett, il-Kummissjoni se tagixxi b’mod imminenti dwar l-urgenzi tal-istandardizzazzjoni
elenkati hawn fuq, kif rifless fil-Programm ta’ Hidma Annwali tal-Unjoni 2022 dwar I-
istandardizzazzjoni. [I-Kummissjoni se tniedi talbiet ta’ standardizzazzjoni, se timpenja ruhha mal-
komunitajiet rispettivi tal-partijiet ikkonc¢ernati fi zmien xieraq u se tappogga l-hidma wkoll
b’finanzjament. Il-Kummissjoni tistieden lill-Organizzazzjonijiet Ewropej tal-Istandardizzazzjoni
(ESOs) biex jaghtu prijorita ghat-twettiq ta’ din il-hidma minghajr dewmien.

It-tieni, Forum Gdid ta’ Livell Gholi se jlagqa’ flimkien rapprezentanti tal-Istati Membri, tal-
Organizzazzjonijiet Ewropej tal-Istandardizzazzjoni u 1-Korpi Nazzjonali tal-Istandardizzazzjoni, 1-
industrija, is-so¢jeta ¢ivili* u l-akkademja biex jghin fl-istabbiliment ta’ prijoritajiet, jaghti pariri dwar
il-htigijiet futuri tal-istandardizzazzjoni, jikkoordina r-rapprezentazzjoni effettiva tal-interessi
Ewropej f’fora ta’ standardizzazzjoni (internazzjonali) u jizgura li l-attivitajiet ta’ standardizzazzjoni
Ewropej jissodisfaw il-htigijiet biex l-ekonomija tal-UE ssir aktar ekologika, digitali, gusta u
reziljenti. Barra minn hekk, il-Forum se jahdem biex isahhah I-gharfien espert tekniku u 1-hiliet fl-
istandards. Sottogruppi ddedikati se jmexxu ’l quddiem il-hidma fil-livell operazzjonali. II-Forum ta’
Livell Gholi se jahdem f’kollaborazzjoni mill-qrib ma’ gruppi ta’ esperti ezistenti bhall-Forum
Industrijali, il-Bord ghall-Innovazzjoni fil-Qasam tad-Data, alleanzi industrijali kif ukoll Forum
Ewropew ghar-Ricerka dwar is-Sigurtd*. Dan se jippermetti lill-komunita tal-istandardizzazzjoni
tirreagixxi aktar malajr u faktar armonija mal-htigijiet tal-innovaturi u tal-utenti. L-involviment tal-
Parlament Ewropew u tal-Kunsill fid-diskussjoni dwar il-prijoritajiet ghall-istandardizzazzjoni tal-UE
huwa krug¢jali biex tigi zgurata koncertazzjoni politika u dan se jkun iffacilitat b’avveniment annwali
ta’ livell gholi.

It-tielet, flimkien mal-Forum ta’ Livell Gholi, il-Kummissjoni se tniedi process ta’ riezami tal-
istandards ezistenti, biex tidentifika I-htigijiet ghar-revizjonijiet jew ghall-izvilupp ta’ standards godda

3 Inkluzi l-organizzazzjonijiet tal-konsumatur u 1-partijiet ikkonc¢ernati ambjentali u so¢jali

4 TI-Forum jippermetti lill-awtoritajiet nazzjonali jiskambjaw fehmiet u esperjenzi dwar kif jitnehhew 1-ostakli
ewlenin ghall-adozzjoni tar-ricerka dwar is-sigurta u ghandu I-ghan li jappogga approc¢ konsistenti u strategiku
ghat-tfassil tal-politika fuq ir-ricerka dwar is-sigurta fI-UE.



biex jintlahqu l-objettivi tal-Patt Ekologiku Ewropew u tad-Decennju Digitali Ewropew u biex
tappogga r-reziljenza tas-suq uniku.

Ir-raba’, fuq livell tekniku, il-Kummissjoni se tistabbilixxi centru ta’ eccellenza tal-UE dwar I-
istandards biex tikkoordina u tisfrutta ahjar I-gharfien espert ezistenti tal-istandardizzazzjoni mxerred
fi hdan il-Kummissjoni, 1-agenziji tal-UE u 1-Imprizi Kongunti. F’kollaborazzjoni mill-qrib mal-Istati
Membri, i¢-Centru se jahdem fuq l-anti¢ipazzjoni tal-htigijiet futuri ta’ standardizzazzjoni, se jappogga
1-hidma f’ogsma prijoritarji ta’ standardizzazzjoni u se jissorvelja l-attivitajiet ta’ standardizzazzjoni
internazzjonali. I¢-Centru se jaghmilha possibbli li jkun hemm rispons ahjar ghat-talbiet tas-settur
pubbliku ghall-izvilupp ta’ linji gwida u ta’ specifikazzjonijiet f’ogsma bhall-eID, il-Gvern elettroniku
jew l-Infrastruttura Ewropea tal-Blockchain ghas-Servizzi. II-Kummissjoni se tohloq il-funzjoni ta’
Uffi¢jal Kap tal-Istandardizzazzjoni biex tmexxi l-hidma tac-centru ta’ eccellenza u tizgura s-
sorveljanza u l-koordinazzjoni generali tad-diversi attivitajiet ta’ standardizzazzjoni madwar il-
Kummissjoni.

[l-hames, bi shubija mal-ESOs, il-Kummissjoni se tahdem fuq soluzzjonijiet u se tistabbilixxi miri
cari biex taccellera kull pass tal-process tal-izvilupp tal-istandards li jsahhu l-implimentazzjoni tal-
legizlazzjoni tal-UE. Dan jehtieg sforzi msahha minn kull naha. Dan jinvolvi t-titjib tal-konsistenza
ta’ standards 1i jkunu ghadhom kif gew zviluppati mad-dritt tal-UE sabiex tigi ffacilitata l-adozzjoni
f"waqtha taghhom. Barra minn hekk, dan jehtieg li I-ESOs inaqqsu z-zmien bejn l-adozzjoni ta’
standard armonizzat u t-twassil formali tieghu lill-Kummissjoni.® Filwaqt li z-zmien bejn it-twassil u
l-pubblikazzjoni tar-referenza £ 1I-Gurnal Ufficjali tal-Unjoni Ewropea naqas f1-2020 u 1-2021, il-
Kummissjoni se tkompli tahdem ukoll fuq pubblikazzjoni aktar mghaggla tal-istandards, filwaqt li
tissodisfa r-responsabbilta taghha fil-verifika ta’ jekk jissodisfawx ir-rekwiziti tad-dritt tal-UE.

Fir-rigward tas-servizzi tan-negozju, il-progress fil-passat kien relattivament kajman u l-istandards
tas-servizzi ghadhom jirrapprezentaw biss 2 % tal-istandards Ewropej kollha. I1-Kummissjoni
avvanzat bil-valutazzjoni taghha tal-aktar ogsma pertinenti fejn l-istandards armonizzati jistghu jtejbu
l-kompetittivita u jnaqqsu l-ostakli tas-suq, inkluzi l-istandards tas-servizzi ghall-manifattura u 1-
kostruzzjoni avvanzati. [I-Kummissjoni qieghda timpenja ruhha mal-partijiet ikkon¢ernati biex tmexxi
’l quddiem din il-hidma dwar is-servizzi tan-negozju.

L-akkwist pubbliku bhala ghodda ghall-promozzjoni tal-adozzjoni ta’ standards ghal prodotti
innovattivi, ekologi¢i u digitali huwa gasam iehor li I-Kummissjoni se tivvaluta flimkien mal-partijiet
ikkonc¢ernati.

> Ir-Rapport tal-Kummissjoni lill-Parlament Ewropew u lill-Kunsill dwar l-implimentazzjoni tar-Regolament
(UE) Nru 1025/2012 tal-Parlament Ewropew u tal-Kunsill tal-25 ta’ Ottubru 2012 dwar 1-Istandardizzazzjoni
Ewropea, COM(2022) 30.



IlI-Kummissjoni se:

e Tahdem flimkien mal-ESOs, mal-partijiet ikkoncernati u ma’ shab ohra biex tindirizza
immedjatament l-urgenzi identifikati tal-istandardizzazzjoni, fir-rigward tal-produzzjoni tal-
vaccini u tal-medic¢ini kontra I-COVID-19, tar-riciklagg tal-materja prima kritika, tal-katina tal-
valur tal-idrogenu nadif, tas-siment b’livell baxx ta’ emissjonijiet ta’ karbonju, tac-certifikazzjoni
tac-Cipep u tal-istandards tad-data.

e Tistabbilixxi Forum ta’ Livell Gholi biex tassisti lill-Kummissjoni fl-anti¢ipazzjoni tal-
prijoritajiet ta’ standardizzazzjoni li gejjin u tinvolvi ruhha mal-Parlament Ewropew u mal-
Kunsill biex tizgura konc¢ertazzjoni politika dwar dawn il-prijoritajiet.

o Tirrifletti 1-prijoritajiet ta’ standardizzazzjoni fil-Programm ta’ Hidma Annwali tal-Unjoni dwar -
Istandardizzazzjoni mill-2022 ’il quddiem.

e Tirrevedi l-istandards ezistenti biex tidentifika 1-htigijiet ghar-revizjonijiet jew ghall-izvilupp ta’
standards godda biex jintlahqu l-objettivi tal-Patt Ekologiku Ewropew u tad-Decennju Digitali tal-
Ewropa u biex tappogga r-reziljenza tas-suq uniku tal-UE.

o Tistabbilixxi centru ta’ eccellenza tal-UE dwar l-istandards biex tghaqqad flimkien 1-gharfien
espert dwar l-istandardizzazzjoni, u tinnomina Uffi¢jal Kap tal-Istandardizzazzjoni, li se jmexxi
dan in-network u se jizgura s-sorveljanza tal-Kummissjoni dwar l-allinjament tal-attivitajiet ta’
standardizzazzjoni mal-objettivi tal-politika tal-UE u mal-interessi strategici.

e Tahdem mal-ESOs fuq soluzzjonijiet u miri konkreti biex taccellera l-izvilupp u l-adozzjoni tal-
istandards, filwaqt 1li timplimenta soluzzjonijiet konkreti biex tinkiseb konsistenza oghla tal-
istandards offruti ghall-pubblikazzjoni b’referenza £11-Gurnal Ufficjali tal-Unjoni Ewropea.

1. IZz-zamma tal-integrita, tal-inkluzivita u tal-aééessibbilta tas-sistema Ewropea tal-
istandardizzazzjoni — l-istabbiliment ta’ prin¢ipji ta’ governanza tajba

Fi hdan is-sistema Ewropea tal-istandardizzazzjoni, 1-Organizzazzjonijiet Ewropej tal-
Istandardizzazzjoni (ESOs) il-Kumitat Ewropew ghall-Istandardizzazzjoni (CEN), il-Kumitat
Ewropew ghall-Istandardizzazzjoni Elettroteknika (CENELEC) u I-Istitut Ewropew tal-Istandards tat-
Telekomunikazzjoni (ETSI) ghandhom rwol privileggat u prominenti: huma l-uniéi
organizzazzjonijiet li huma eligibbli biex jahdmu fuq talbiet ta’ standardizzazzjoni mahruga mill-
Kummissjoni. Dan ir-rwol jirrizulta mill-ghazla tal-legizlatur tal-UE 1i jitlob lil dawn I-
organizzazzjonijiet, 1i huma regolati mil-ligi privata, jizviluppaw standards u strumenti ta’
standardizzazzjoni  skont 1-Artikolu 10  tar-Regolament (UE) Nru 1025/2012 dwar 1-
istandardizzazzjoni Ewropea.

L-istatus  spec¢jali  tal-organizzazzjonijiet Ewropej tal-istandardizzazzjoni jgorr mieghu
responsabbiltajiet. Aktar minn qatt qabel, 1-istandards ma jridux jittrattaw biss komponenti tekniéi,
izda jridu jinkorporaw ukoll il-valuri demokrati¢i ewlenin u l-interessi tal-UE, kif ukoll il-prin¢ipji
ekologici u so¢jali. Perezempju, l-istandards ghac-¢ibersigurta jew ghar-reziljenza tal-infrastruttura
kritika jgorru maghhom dimensjoni strategika. Dan huwa partikolarment importanti fir-rigward tal-
istandards armonizzati, adottati abbazi tal-legizlazzjoni tal-UE dwar l-armonizzazzjoni u li r-referenzi
taghhom gew ippubblikati £1l-Gurnal Ufficjali tal-Unjoni Ewropea, li 1-Qorti tal-Gustizzja gieset
bhala parti mid-dritt tal-UE ghall-finijiet tal-interpretazzjoni ta’ dawk l-istandards®. Sabiex jigi zgurat
li s-sistema Ewropea tal-istandardizzazzjoni tipprovdi rizultati f’dan ir-rigward, ghandhom jittichdu
mizuri biex jigi zgurat li din tippromwovi l-interessi u l-valuri tal-UE.

[I-Kummissjoni hija mhassba 1i l-processi tat-tehid tad-de¢izjonijiet tal-lum fi hdan 1-
organizzazzjonijiet Ewropej tal-istandardizzazzjoni, b’mod partikolari fl-ETSI, jippermettu setgha ta’
votazzjoni mhux ugwali ghal ¢erti interessi korporattivi: xi kumpaniji multinazzjonali kisbu aktar voti
mill-korpi li jirrapprezentaw il-komunita kollha tal-partijiet ikkon¢ernati. Din hija r-raguni ghaliex il-
Kummissjoni temmen li jehtieg li jigu stabbiliti prin¢ipji amministrattivi u ta’ governanza tajba meta

6 Is-sentenza tal-Qorti tas-27 ta’ Ottubru 2016, C-613/14, ECLI:EU:C:2016:821. .




l-organizzazzjonijiet Ewropej tal-istandardizzazzjoni jagixxu fuq talbiet ta’ standardizzazzjoni
Ewropej u jizviluppaw standards uzati biex juru konformita mar-regoli imposti fl-interess ta¢-¢ittadini
tal-UE.

Ghalhekk, il-Kummissjoni llum tipprezenta proposta ghal Regolament li jemenda r-Regolament (UE)
Nru 1025/2012. Din tippreskrivi li biex ikunu eligibbli ghal talbiet ta’ standardizzazzjoni mill-
Kummissjoni, id-delegati tal-korpi nazzjonali tal-istandardizzazzjoni tal-UE, taz-ZEE jridu jkunu
dawk li ghandhom is-setgha tat-tehid ta’ decizjonijiet f’kull stadju tal-izvilupp ta’ standard mitlub
mill-Kummissjoni. Permezz ta’ rapprezentanza bbilanc¢jata li tinkludi lill-partijiet ikkoncernati tas-
soc¢jeta fil-korpi nazzjonali tal-istandardizzazzjoni, dan se jtejjeb il-ftuh, it-trasparenza u l-inkluzivita
tal-process.

L-SMEs huma xprunaturi importanti tal-innovazzjoni u tal-utenti tal-istandards. Madankollu, 1-a¢¢ess
taghhom ghal processi ta’ zvilupp standard u ghall-istandards jehtieg li jittejjeb. L-Artikolu 6 tar-
Regolament (UE) Nru 1025/2012 jipprevedi kundizzjonijiet aktar favorevoli ghall-SMEs (access
hieles ghall-abbozzi ta’ standards, access ghall-attivitajiet tal-korpi nazzjonali tal-istandardizzazzjoni,
l-applikazzjoni ta’ rati specjali ghall-istandards, ecc.).

B’dan il-hsieb, biex tikkomplementa 1-emenda tar-Regolament (UE) Nru 1025/2012, il-Kummissjoni
tistieden lill-ESOs biex jaghmlu proposti sal-ahhar tal-2022 biex jimmodernizzaw il-governanza
taghhom. Dan ghandu jinkludi l-indirizzar ta’ rapprezentazzjoni mhux uniformi u mhux trasparenti
tal-interessi industrijali u z-zieda fl-involviment tal-SMEs, tas-so¢jeta civili u tal-utenti. L-ESOs
ghandhom jikkunsidraw ukoll 1-ac¢ess liberu ghall-istandards u ghal strumenti ohra. II-Kummissjoni
tinsab lesta li tinvolvi ruhha mal-ESOs fi djalogu kostruttiv bl-uzu tal-fora ezistenti biex tghinhom
jilhqu dan l-objettiv. Jekk ma jsirx progress suffi¢jenti, il-Kummissjoni se tikkunsidra 1i tipproponi
revizjoni tar-Regolament (UE) Nru 1025/2012, kif mehtieg. II-Kummissjoni se tniedi evalwazzjoni
tar-Regolament (UE) Nru 1025/2012 fit-tieni trimestru tal-2022.

Fil-livell nazzjonali jista’ jsir aktar biex jitjieb l-access ghall-izvilupp tal-istandardizzazzjoni u ghall-
istandards infushom. Ghalhekk, il-Kummissjoni se tniedi process ta’ riezami bejn il-pari bejn I-Istati
Membri tal-UE u 1-korpi nazzjonali tal-istandardizzazzjoni biex jiskambjaw prattiki tajbin u jrawmu
ideat godda dwar kif jigu ffacilitati kundizzjonijiet favorevoli ghall-SMEs u l-involviment tas-socjeta
¢ivili u l-utenti madwar 1-Unjoni. Barra minn hekk, il-Kummissjoni se tisfrutta n-networks ezistenti —
inkluz in-Network Enterprise Europe (EEN), biex tilhaq udjenza usa’ tal-SMEs u torganizza tahrig,
sessjonijiet ta’ informazzjoni u materjal ta’ gwida.

Il-legizlazzjoni recenti’ u l-proposti tal-Kummissjoni® jipprevedu ghal setgha tal-Kummissjoni biex
tadotta specifikazzjonijiet tekni¢i jew komuni permezz ta’ atti ta’ implimentazzjoni f’kazijiet
specifici. Minhabba r-rwol tal-istandards armonizzati fil-legizlazzjoni tal-UE dwar l-armonizzazzjoni,
din l-ghazla giet integrata bhala soluzzjoni ta’ rizerva, sabiex jigi zgurat li jigi servut l-interess
pubbliku fejn l-istandards armonizzati jkunu niegsa u insuffi¢jenti. Sabiex tigi evitata
frammentazzjoni tal-approc¢i settorjali, il-Kummissjoni se tahdem lejn appro¢¢ orizzontali f’termini
ta’ kriterji u processi ghal meta u taht liema kundizzjonijiet il-Kummissjoni tista’ tinghata s-setgha 1i
tizviluppa specifikazzjonijiet komuni permezz ta’ atti ta’ implimentazzjoni, f’dawk il-kazijiet fejn il-
legizlazzjoni rilevanti tipprevedi dan. Dan jista’, perezempju, ikun il-kaz meta l-istandards ikunu tard
jew il-process jigi mblukkat minhabba nuqqas ta’ kunsens bejn il-partijiet ikkoncernati. I¢-centru ta’

7 Ir-Regolament (UE) 2019/1009 dwar il-prodotti fertilizzanti, ir-Regolament (UE) 2017/745 dwar apparati
medici, ir-Regolament (UE) 2017/746 tal-Parlament Ewropew u tal-Kunsill tal-5 ta” April 2017 dwar apparati
medi¢i dijanjostici in vitro, id-Direttiva (UE)2016/2102 tal-Parlament Ewropew u tal-Kunsill tas-
26 ta’ Ottubru 2016 dwar l-accessibbilta tas-siti elettroni¢i u tal-applikazzjonijiet mobbli tal-korpi tas-settur
pubbliku, u r-Regolament (UE) 2019/881, 1-Att dwar i¢-Cibersigurta.

8L-Intelligenza  Artificjali (COM/2021/206), Il-Batteriji (COM/2020/798), 1l-Makkinarju u 1-Prodotti
Relatati (COM(2021)202), Is-Suq tal-Idrogenu u tal-Gass (COM(2021) 804).



eccellenza tal-UE 1i ghadu kif inholoq imhabbar f’din l-istrategija se jipprovdi l-gharfien espert
tekniku mehtieg biex jigu zviluppati dawk I-ispecifikazzjonijiet komuni.

II-Kummissjoni:

e Tipprezenta proposta legizlattiva li temenda r-Regolament (UE) Nru 1025/2012, li fiha tipproponi
kriterji bazi¢i li jridu jigu rispettati meta jigu ttrattati t-talbiet ta’ standardizzazzjoni Ewropej
skont 1-Artikolu 10 tar-Regolament (UE) Nru 1025/2012.

e Tistieden lill-organizzazzjonijiet Ewropej tal-istandardizzazzjoni biex jaghmlu proposti sa tmiem
1-2022 biex jimmodernizzaw il-governanza taghhom sabiex jirrapprezentaw bis-shih l-interess
pubbliku u l-interessi tal-SMEs, tas-socjeta c¢ivili u tal-utenti u jiffacilitaw l-access ghall-
istandards.

o Se tniedi l-evalwazzjoni tar-Regolament (UE) 1025/2012 biex tivvaluta jekk ghadux adattat ghall-
iskop tieghu.

e Se tniedi process ta’ riezami bejn il-pari fost l-Istati Membri u l-korpi nazzjonali tal-
istandardizzazzjoni sa tmiem 1-2022 biex tikseb inklussivita ahjar, inkluz tas-so¢jeta ¢ivili u I-
utenti, u kundizzjonijiet li jiffavorixxu lill-SMEs ghall-istandardizzazzjoni.

e Se tizviluppa approc¢¢ orizzontali ghall-izvilupp ta’ specifikazzjonijiet tekni¢i jew komuni
permezz ta’ atti ta’ implimentazzjoni skont il-legizlazzjoni settorjali

IV.  L-istabbiliment ta’ standards globali: l-appogg ghall-pozizzjoni ewlenija tal-UE bhala
prekursur fit-teknologiji ewlenin u l-promozzjoni tal-valuri ewlenin tal-UE

Tradizzjonalment, [-Unjoni Ewropea kellha impronta globali b’sahhitha fl-attivitajiet ta’
standardizzazzjoni internazzjonali u rekord tajjeb biex taqleb l-istandards internazzjonali ghal
standards Ewrope;j. Illum, l-esperti Ewropej u 1-korpi nazzjonali tal-istandardizzazzjoni jibqghu atturi
importanti, izda x-xenarju geopolitiku nbidel b’mod sinifikanti f’dawn l-ahhar snin: atturi ohra jsegwu
approc¢ hafna aktar assertiv ghall-istandardizzazzjoni internazzjonali mill-UE u kisbu influwenza fil-
kumitati internazzjonali tal-istandardizzazzjoni. L-objettiv tal-UE huwa i tfassal standards
internazzjonali f’konformita mal-valuri u mal-interessi taghha, izda hija f’kompetizzjoni b’sahhitha
biex taghmel dan.’

L-UE u I-Istati Membri taghha jridu jippromwovu approc¢¢ aktar strategiku ghall-attivitajiet ta’
standardizzazzjoni internazzjonali, primarjament fl-Unjoni Internazzjonali tat-Telekomunikazzjoni
(ITU), {fl-Organizzazzjoni Internazzjonali ghall-Istandardizzazzjoni (ISO) u fil-Kummissjoni
Elettroteknika Internazzjonali (IEC), izda wkoll fi shubijiet globali, f’fora u f’konsorzji rilevanti
ohra!’, sabiex jigu zgurati I-kompetittivita globali, is-sigurta u l-awtonomija strategika miftuha tal-UE,
kif ukoll il-kapacita tal-UE li tippromwovi l-valuri taghha.

L-Istati Membri tal-UE, il-korpi tal-istandardizzazzjoni tal-UE u l-industriji tal-UE ma jikkoordinawx
u ma jikkondividux effettivament ir-rizorsi b’appogg ghall-processi u ghall-prin¢ipji ta’
standardizzazzjoni internazzjonali tal-Organizzazzjoni Dinjija tal-Kummer¢ (WTO) bhall-ftuh, it-
trasparenza u I-kunsens. Dan wassal ghal sitwazzjoni fejn f ogsma sensittivi bhall-batteriji tal-litju,
bhar-rikonoxximent tal-wi¢¢ jew it-tewmi digitali, regjuni ohrajn tad-dinja ged jichdu t-tmexxija
f’kumitati tekni¢i internazzjonali fejn qed jippromwovu s-soluzzjonijiet teknologici taghhom, li spiss
ikunu inkompatibbli mal-valuri, mal-politiki u mal-qgafas regolatorju tal-UE.

Il-koordinazzjoni bejn 1-Istati Membri tal-UE, il-korpi nazzjonali tal-istandardizzazzjoni u 1-partijiet
ikkonc¢ernati tal-UE trid tittejjeb biex tissahhah il-vu¢i tal-UE fl-istandardizzazzjoni globali. I¢-centru
ta’ eccellenza tal-UE dwar l-istandards se jimmonitorja I-attivitajiet ta’ standardizzazzjoni

9 Ara wkoll l-analizi fir-Rapport ta’ Prospettiva Strategika tal-Kummissjoni (2021).
10 E7.. 3GPP, OneM2M, IETF, IEEE, W3C, OASIS, ECMA International, UN/CEFACT.




internazzjonali rilevanti u l-koordinazzjoni se tigi promossa f’livell politiku permezz tal-Forum ta’
Livell Gholi kif imhabbar f*din l-istrategija.

Sitwazzjoni kritika partikolari hija relatata mal-istandardizzazzjoni tal-internet ghall-promozzjoni ta’
internet globali hieles, miftuh, ac¢essibbli, inkluziv u sigur. F’dawn l-ahhar snin, l-istandardizzazzjoni
internazzjonali fuq il-protokolli tal-internet dejjem saret aktar ippoliti¢izzata, bir-riskju li tillimita 1-
evoluzzjoni tal-internet globali miftuh u li tfixkel il-process ta’ digitalizzazzjoni madwar id-dinja. II-
Kummissjoni se tindirizza b’mod attiv din il-kwistjoni: f’koordinazzjoni mill-qrib mas-shab tal-istess
fehma, b’rabta mal-hidma fil-G7'" u fil-Kunsill tal-Kummer¢ u t-Teknologija bejn 1-UE u 1-Istati Uniti
(TTC), se tahdem lejn prezenza Ewropea akbar f’fora internazzjonali rilevanti. I¢-centru ta’
eccellenza tal-UE dwar l-istandards i ghadu kif gie stabbilit imhabbar f’din l-istrategija se jappogga
din il-hidma. II-Kummissjoni se timmonitorja l-varar ta’ standards ewlenin tal-internet maqbula
internazzjonalment u se taghmel din id-data u I-prattiki tajbin relatati disponibbli fuq sit web tal-UE
ghall-monitoragg tal-istandards tal-internet. II-Kummissjoni se tipproponi wkoll mizuri ta’ politika
possibbli biex trawwem l-implimentazzjoni tal-istandards ewlenin tal-internet bhal IPv6.!'?

L-introduzzjoni tar-rekwiziti ta’ sostenibbilta skont 1-Ekodisinn u I-Inizjattiva dwar il-Prodotti
Sostenibbli li gejja se jehtiegu l-izvilupp ta’ standards ghas-suq Ewropew. L-UE ghandha tahdem biex
tippromwovi l-adozzjoni globali ta’ dawn l-istandards sabiex tizgura segwitu internazzjonali usa’ tal-
ghanijiet ta’ politika sottostanti u sabiex tizgura vantagg kompetittiv ghall-industriji 1i jidhlu l-ewwel.

[I-Kummissjoni timmonitorja wkoll l-istandardizzazzjoni internazzjonali dwar l-immaniggar tat-
traffiku fl-ispazju u qieghda tizviluppa approc¢¢ tal-UE, minhabba l-impatt dirett taghha fuq l-uzu
sikur u sostenibbli tal-ispazju ekstratmosferiku u r-rwol tat-teknologiji tal-ispazju ghall-isforzi tal-UE
lejn is-sovranita teknologika. Bhala parti mill-Pjan ta’ Azzjoni taghha dwar is-sinergiji bejn I-
industriji ¢ivili, tad-difiza u tal-ispazju'®, il-Kummissjoni, f’kooperazzjoni mill-qrib ma’ partijiet
ikkon¢ernati ewlenin ohra, se tipprezenta pjan biex tippromwovi l-uzu ta’ standards ibridi ¢ivili/tad-
difiza ezistenti u se tiehu rwol ta’ tmexxija fl-izvilupp ta’ standards godda fil-livell internazzjonali.

[I-Kummissjoni theggeg lill-Istati Membri tal-UE biex jappoggaw il-parte¢ipazzjoni tas-so¢jeta ¢ivili,
tal-esperti tal-SMEs, tat-trade unions u tar-rapprezentanti tal-konsumaturi fl-attivitajiet ta’
standardizzazzjoni internazzjonali. Peress li l-istandards mhux biss jirregolaw l-aspett tekniku ta’
prodott, izda jista’ jkollhom impatt fuq in-nies, fuq il-haddiema u fuq l-ambjent, approc¢¢ inkluziv u
b’diversi partijiet ikkoncernati jista’ jgib mieghu sistema ta’ kontrokontrolli ghat-tfassil tal-istandards.

[1-valuri so¢jali, ambjentali u eti¢i tal-UE huma kondivizi ma’ hafna shab globali li ghandhom I-istess
fehma. Fil-ftehimiet kummercjali konkluzi mill-UE, il-kapitoli dwar l-ostakli tekni¢i ghall-kummer¢ u
l-prattiki regolatorji tajbin diga ghandhom rwol fil-promozzjoni tal-objettivi tal-istandardizzazzjoni
tal-UE, b’mod partikolari billi jrawmu 1-adozzjoni ta’ standards internazzjonali mis-shab kummer¢jali
u permezz ta’ kooperazzjoni bejn il-korpi rispettivi tal-istandardizzazzjoni. Madankollu, hemm lok
ghal approc¢ aktar strategiku fl-ingranagg ta’ ftehimiet u shubijiet kummer¢jali biex jigu appoggati 1-
interessi kondivizi fl-iffissar ta’ standards internazzjonali mas-shab ewlenin. Id-diskussjonijiet
kontinwi mal-Istati Uniti dwar aktar kooperazzjoni u dwar azzjoni kollaborattiva akbar fl-ambitu tal-
Kunsill tal-Kummer¢ u t-Teknologija (TTC) jew id-diskussjonijiet futuri dwar l-istandards fis-
Shubijiet Digitali ppjanati mal-Gappun, mar-Repubblika tal-Korea u ma’ Singapore huma ezempji
tajbin ta’ kooperazzjoni ta’ standardizzazzjoni tal-UE ma’ shab internazzjonali.

I1-Kummissjoni se tkompli d-djalogu taghha ma’ pajjizi ohra bhaé¢-Cina u se tesplora ogsma possibbli
ta’ kooperazzjoni, perezempju b’appogg ghall-Patt Ekologiku Ewropew. Sabiex tissahhah ir-
relazzjoni ekonomika tal-Unjoni mal-pajjizi tal-vicinat u ma’ regjuni shab importanti ohra bhall-

! Dikjarazzjoni Ministerjali Laqgha tal-Ministri G7 Digitali u Teknologi¢i (28 ta’ April 2021)

Afrika jew 1-Amerka Latina u 1-Karibew, huwa mehtieg li tigi promossa u ffacilitata 1-adozzjoni ta’
standards Ewropej u internazzjonali minn dawn il-pajjizi, kif ukoll il-parte¢ipazzjoni taghhom fl-
iffissar tal-istandards. Ghal dan il-ghan, il-Kummissjoni se tizviluppa inizjattivi, inkluz billi tibni fuq
shubijiet u progetti ta kooperazzjoni ezistenti bejn 1-Organizzazzjonijiet Ewropej tal-
Istandardizzazzjoni u l-korpi tal-istandardizzazzjoni f’pajjizi terzi. Se tisfrutta wkoll Il-istrategija
Global Gateway ghall-promozzjoni ta’ dawn l-istandards permezz tal-attivitajiet taghha ta’
finanzjament tal-infrastruttura!®. Ir-rwol tal-kooperazzjoni internazzjonali fir-ricerka u I-innovazzjoni
huwa ugwalment importanti ghall-promozzjoni tar-rwol ewlieni tal-UE bhala entita li tistabbilixxi 1-
istandards globali.

II-Kummissjoni se:

o Tistabbilixxi mekkanizmu flimkien mal-Istati Membri tal-UE u mal-korpi nazzjonali tal-
istandardizzazzjoni sabiex jimmonitorjaw, jikkondividu l-informazzjoni, jikkoordinaw u jsahhu 1-
approc¢ Ewropew ghall-istandardizzazzjoni internazzjonali (ISO, IEC, ITU u fora internazzjonali
rilevanti ohra), appoggat mic-Centru ta’ Eccellenza tal-UE dwar l-istandards.,

e Trawwem l-izvilupp u l-varar ta’ standards internazzjonali ghal internet globali hieles, miftuh,
accessibbli u sigur u tistabbilixxi sit web tal-UE ghall-monitoragg tal-istandards tal-internet.

e Tissorvelja l-implimentazzjoni effettiva tal-impenji ezistenti dwar l-istandardizzazzjoni fil-
ftehimiet kummercjali tal-UE u tuza tali ftehimiet kummercjali, kif ukoll djalogi regolatorji u
shubijiet digitali, ghall-kooperazzjoni dwar l-istandardizzazzjoni ma’ shab tal-istess fehma
f’ogsma strategici u tikkoordina pozizzjonijiet f’korpi internazzjonali tal-istandardizzazzjoni.

e Tippromwovi l-kooperazzjoni internazzjonali dwar l-istandardizzazzjoni u l-istandards tal-UE
mal-Istrument ta’ Vicinat, ta’ Kooperazzjoni ghall-Izvilupp u ta’ Kooperazzjoni Internazzjonali -
Ewropa Globali (NDICI-Ewropa Globali) u ma’ Orizzont Ewropa, ukoll bil-hsieb li tigi
appoggata l-parteCipazzjoni tal-partijiet ikkoncernati fl-istandardizzazzjoni internazzjonali
(SMEs, socjeta ¢ivili, akkademici).

o Tiffinanzja progetti ta’ standardizzazzjoni fil-pajjizi Afrikani maghzula bhala parti mill-politika
taghha ta’ kooperazzjoni ghall-izvilupp u 1-Global Gateway. L-UE se tippromwovi standards
Ewropej ewlenin fil-pajjizi shab b’perspettivi ta’ adezjoni/b’integrazzjoni aktar mill-qrib mas-suq
intern tal-UE, 1i jibdew fil-Vicinati tal-UE.

V. Innovazzjoni avvanzata li trawwem standards f’waqthom

It-tmexxija tal-UE fil-qasam tal-istandardizzazzjoni tiddependi fuq il-kapacita tal-innovazzjoni tal-
ekosistemi industrijali taghha. Il-progetti tar-ricerka, l-izvilupp u l-innovazzjoni (RZI) tal-UE
jippermettu li teknologiji godda jidhlu f’fazi aktar matura, u jiffavorixxu l-applikabbilta taghhom fuq
skala akbar u jippromwovu l-adozzjoni taghhom fis-suq. Ghalhekk, il-bazi tar-R&I tal-Ewropa, inkluz
permezz tal-Orizzont Ewropa u l-programmi precedenti taghha, jehtieg li tigi sfruttata ulterjorment fl-
identifikazzjoni u fit-trasferiment tar-ricerka rilevanti ghal standards godda.

Hemm potenzjal mhux sfruttat fir-ricerka prenormattiva ffinanzjata mill-UE b’appogg ghall-htigijiet
ta’ standardizzazzjoni. Allokazzjoni xierqa tar-rizorsi ghar-ricerka prenormattiva tista’ tghin biex jigi
zgurat li I-Ewropa ssir pijuniera fil-processi internazzjonali tal-istandardizzazzjoni. L-azzjoni annwali
tal-Kummissjoni dwar il-“prospettiva dwar l-istandardizzazzjoni” taht l-inizjattiva Putting (more)
Science into Standards (PSIS), f’kooperazzjoni mas-CEN u s-CENELEC, hija ezercizzju importanti
biex opportunitajiet futuri ta’ standardizzazzjoni jigu identifikati kmieni u jinbnew konnessjonijiet
importanti bejn il-komunitajiet tar-ricerka, tal-innovazzjoni u tal-istandardizzazzjoni.

Orizzont Ewropa u l-programm ta’ Ric¢erka u Tahrig tal-Euratom (R&T tal-Euratom), inkluz permezz
tal-azzjonijiet u tas-shubijiet diretti taghhom, bhal Imprizi Kongunti u Programm Ewropa Digitali, kif
ukoll il-pjanijiet direzzjonali komuni tat-teknologija industrijali taz-ZER, ghandhom rwol importanti.
Huma janticipaw il-htigijiet tal-istandardizzazzjoni u jorbtu l-prijoritajiet strategi¢i mar-ricerka

prenormattiva. Din hija r-raguni ghaliex il-process ta’ evalwazzjoni u ta’ riezami tal-progetti ta’ RZI
ffinanzjati mill-UE diga jikkunsidra I-htigijiet ta’ standardizzazzjoni, perezempju bhala parti minn
Indikaturi Ewlenin tal-Prestazzjoni u mill-obbligi ta’ rapportar.

[I-Kummissjoni se tivvaluta kif tappogga ahjar lir-ricerkaturi u lill-innovaturi li jipparte¢ipaw fi
progetti ta’ RZI ffinanzjati mill-UE sabiex jiehdu sehem fattivitajiet ta’ standardizzazzjoni rilevanti.
Se tniedi I-pjattaforma “Standardisation Booster’’, pjattaforma biex tghin lill-benefi¢jarji, li r-rizultati
taghhom tar-ricerka ta’ Orizzont 2020 u ta’ Orizzont Ewropa x’aktarx iwasslu ghar-revizjoni jew
ghall-holgien ta’ standard, biex tigi ttestjata r-rilevanza tar-rizultati taghhom ghall-
istandardizzazzjoni. L-involviment kmieni tal-komunita tar-ricerka u l-innovazzjoni fl-izvilupp tal-
istandards jipprovdi wkoll opportunita biex jinbnew l-gharfien espert u l-hiliet fl-istandardizzazzjoni.
[lum, ir-ricerkaturi, in-negozji spin-offs u godda ma jqisux l-istandardizzazzjoni bhala prijorita: huma
mhux dejjem ikunu konxji tal-benefic¢ji tal-istandardizzazzjoni, ma jkollhomx ir-rizorsi mehtiega jew
ma jikkunsidrawx li z-zmien imgqatta’ fuq l-attivitajiet ta’ standardizzazzjoni ma huwiex ippremjat
bizzejjed. Approc¢ konsistenti biex jigu ffacilitati l-attivitajiet ta’ standardizzazzjoni u ghas-
sensibilizzazzjoni strategika fost ir-ricerkaturi u l-innovaturi se jigi promoss minn Kodici ta’ Prattika
Ewropew iddedikat ghar-ricerkaturi dwar l-istandardizzazzjoni.

Lil hinn mir-RZI, l-adozzjoni b’sucéess tal-istandards tiddependi direttament fuq kemm jistghu jigu
stabbiliti malajr swieq ewlenin madwar 1-Unjoni. Il-bini ta’ massa kritika ghat-tnedija bikrija ta’
teknologiji bhal karozzi konnessi, fabbriki intelligenti, sistemi digitali tal-kura tas-sahha johloq
momentum Ewropew li jappogga t-tmexxija tal-UE f’dawn l-ogsma. F’dak il-kuntest, il-programmi
ta’ implimentazzjoni bhall-Facilita Nikkollegaw 1-Ewropa (FNE) u 1-Programm Ewropa Digitali
(DEP) huma kriti¢i ghall-bini tal-kapacitajiet industrijali madwar l-istandards globali fl-Ewropa, u r-
rwol taghhom ghandu jissahhah fil-futur.

L-istandards tal-futur ghandhom jimxu minn testi ghal formati li jinqraw mill-magni, li huma aktar
fa¢li ghall-utent, b’mod partikolari ghall-SMEs. II-Kummissjoni se tappogga din it-tranzizzjoni. Barra
minn hekk, se tistieden lill-organizzazzjonijiet Ewropej tal-istandardizzazzjoni biex jintegraw
soluzzjonijiet ta’ sors miftuh fl-attivitajiet taghhom, li jistghu jipprovdu lill-SMEs b’soluzzjonijiet
mghaggla ta’ interoperabbilta fl-adozzjoni ta’ soluzzjonijiet teknologici.

II-Kummissjoni se:

e Tniedi l-pjattaforma “Booster tal-Istandardizzazzjoni’’, biex tappogga lir-ricerkaturi taht Orizzont
2020 u Orizzont Ewropa biex tigi ttestjata r-rilevanza tar-rizultati tal-istandardizzazzjoni
taghhom.

o Tizviluppa Kodici ta’ Prattika ghar-ricerkaturi dwar l-istandardizzazzjoni biex tigi msahha r-rabta
bejn l-istandardizzazzjoni u r-ricerka/l-innovazzjoni permezz taz-Zona Ewropea tar-Ricerka
(ZER), sa nofs 1-2022.

VI.  L-izgurar ta’ gharfien espert futur dwar l-istandardizzazzjoni — il-htiega ghall-
edukazzjoni u l-hiliet

L-uzu tal-istandards ged jikber, l-importanza tal-istandardizzazzjoni ghall-kompetittivita u ghall-gid
pubbliku mhijiex ikkontestata, izda s-sensibilizzazzjoni u t-tahrig generali dwar l-istandardizzazzjoni
huma relattivament zghar. Ma hemm l-ebda edukazzjoni formali u lanqas tahrig vokazzjonali dwar 1-
istandardizzazzjoni. Hatha kumpaniji tal-UE — kemm kbar kif ukoll Zghar — ma ghandhomx approc¢
strutturat u strategiku ghall-istandardizzazzjoni 1li jkopri r-rilevanza taghhom ghal diversi
operazzjonijiet ekonomi¢i, kemm ghall-konformita legali, kif ukoll ghall-access ghas-suq jew ghall-
istrategija generali tan-negozju.

Dan huwa inkwetanti u rifless fid-diffikulta globali ghar-reklutagg ta’ esperti tekni¢i ghall-hidma ta’
zvilupp tal-istandardizzazzjoni. Is-success tas-sistema Ewropea ta’ standardizzazzjoni jiddependi fuq
ghadd kbir ta’ esperti mill-industrija, mill-amministrazzjonijiet pubbli¢i, mis-so¢jeta c¢ivili, mir-




ricerka jew mill-akkademja biex jinghataw rizultati fir-rigward tal-aspetti kriti¢i kollha tal-izvilupp
tal-istandards. Fil-bi¢¢a 1-kbira, huwa bis-sahha tal-investiment ta’ kumpaniji, ta’ universitajiet, ta’
istituzzjonijiet ta’ ricerka u ta’ amministrazzjonijiet pubbli¢i 1li s-sistema Ewropea tal-
istandardizzazzjoni kienet ta’ success. L-Ewropa tehtieg l-aqwa esperti tal-istandardizzazzjoni biex
issegwi b’success l-ambizzjonijiet globali taghha u tappogga suq uniku digitali, ekologiku u reziljenti.

b

Il-problema hija aggravata minn bidla fil-generazzjoni li gejja. Hafna mill-esperti, li hadmu fuq 1-
istandardizzazzjoni fl-ahhar decennji, se jirtiraw. Fl-istess hin, ix-xenarju tal-istandardizzazzjoni se
jsir aktar kumpless: sfidi teknologi¢i u kunsiderazzjonijiet orizzontali godda — bhall-intelligenza
artificjali, il-protezzjoni tad-data jew ic-Cibersigurta — se jehtiegu hiliet godda fl-izvilupp tal-
istandards. L-attivitajiet ta’ standardizzazzjoni huma mgqassma f’livelli differenti, b’inizjattivi
f’organizzazzjonijiet nazzjonali, Ewropej u internazzjonali i jinfurmaw ix-xejriet u l-adozzjoni tal-
istandardizzazzjoni.

Fl-edukazzjoni, l-izvilupp ta’ moduli ta’ standardizzazzjoni ddedikati fil-lawrji tan-negozju, tal-ligi
jew tal-inginerija jista’ jkun impetu importanti biex jitwessghu s-sensibilizzazzjoni u I-gharfien dwar
l-istandardizzazzjoni. Il-Kummissjoni se tippromwovi l-organizzazzjoni ta’ Jiem tal-Universita ta’
Standardizzazzjoni ghal sensibilizzazzjoni fost l-akkademici u l-istudenti. Pjattaformi bejn akkademici
attivi fl-istandardizzazzjoni, bhall-Akkademja tal-UE tal-Kummissjoni'®, jistghu jipprovdu forum ta’
skambju u ta’ stimolu ghall-izvilupp ta’ moduli tat-taghlim.

Aktar sensibilizzazzjoni fi hdan ir-regjuni u fir-raggruppamenti tista’ tkun ingranagg effettiv ghall-
promozzjoni tal-gharfien dwar l-istandardizzazzjoni u ghall-inkoraggiment tal-izvilupp ta’ gharfien
espert dwar l-istandardizzazzjoni permezz ta’ tahrig vokazzjonali u edukattiv (VET). Hemm potenzjal
fl-attivitajiet prenormattivi fi hdan il-programmi ta’ finanzjament tal-UE, fejn ir-ricerkaturi jiksbu
gharfien importanti li jista’ jikkontribwixxi ghall-izvilupp ta’ standard. Sa issa, ma kien hemm l-ebda
inizjattiva biex jigi vvalorizzat tali gharfien espert fost ir-ricerkaturi u 1-Kummissjoni se tibda billi
tesplora network ta’ ricerka ddedikat dwar l-istandards fl-ambitu tal-azzjonijiet ta’ Kooperazzjoni
Ewropea fix-Xjenza u t-Teknologija (COST).

II-Kummissjoni se:

e Torganizza Jiem tal-Universita tal-Istandardizzazzjoni biex tigi promossa s-sensibilizzazzjoni
dwar l-istandardizzazzjoni fost 1-akkademici u l-istudenti.

e Tniedi inizjattivi ghal ricerkaturi zghazagh u ghan-networks minn Orizzont Ewropa u l-programm
ta’ Ricerka u Tahrig tal-Euratom, inkluz I-Asso¢jazzjoni COST, ghall-valorizzazzjoni tar-ricerka
u l-innovazzjoni permezz tal-istandardizzazzjoni u r-ricerka prenormattiva.

e Tuza I-pjattaforma tal-Akkademja tal-UE tal-Kummissjoni ghat-tixrid ta’ materjal ta’ tahrig ta’
standardizzazzjoni ghall-apprendiment elettroniku; tippromwovi l-izvilupp u t-tixrid ta’ moduli
ta’ taghlim akkademiku ta’ standardizzazzjoni fi hdan il-Forum ta’ Livell Gholi biex tattira u
tharreg professjonisti zghazagh fl-istandardizzazzjoni u tippromwovi opportunitajiet ta’ tahrig
mill-gdid ta’ hiliet.

VII.  It-triq ’il quddiem — il-futur tas-sistema Ewropea tal-istandardizzazzjoni

L-istandards mhumiex ghan fihom infushom. Dawn huma inkorporati f’objettivi ta’ politika mmirati
lejn il-kompetittivita industrijali, il-moviment liberu tal-prodotti u s-servizzi fis-suq intern, I-
innovazzjoni, is-sikurezza, il-protezzjoni tal-konsumaturi u tal-haddiema u l-harsien tal-ambjent kif
ukoll awtonomija strategika miftuha u ekonomija newtrali ghall-klima, reziljenti u ¢irkolari. Ghalhekk
huwa importanti hafna li jigu zgurati 1-uzu, l-effettivita u l-utilita tal-istandards tul il-ktajjen tal-valur
industrijali, inkluzi 1-SMEs u l-atturi tas-socjeta.

15 https://academy.europa.eu/

L-UE ghandha I-potenzjal li tkun il-pijuniera ewlenija u li tmexxi l-iffissar ta’ standards
internazzjonali, billi tingrana 1-kooperazzjoni taghha ma’ shab internazzjonali ohra tal-istess fehma,
b’mod partikolari fir-rigward ta’ ogsma teknologi¢i futuri ta’ interess strategiku. Ghalhekk, il-
Kummissjoni hija impenjata li taghmel is-sistema Ewropea tal-istandardizzazzjoni aktar funzjonali u
agli, biex tikseb rizultati fir-rigward tal-istandards 1i jaghmlu lill-industriji taghna aktar kompetittivi,
isservi l-interess pubbliku tal-UE, tippromwovi s-sostenibbilta, u tippreserva u ssahhah I-valuri
demokratici.

It-trasparenza fil-process tat-tfassil tal-istandards se tikkontribwixxi ghat-tnehhija tal-kongestjonijiet
fil-process tal-izvilupp tal-istandards u biex is-sistema Ewropea tal-istandardizzazzjoni ssir aktar
efficjenti. It-trasparenza se tippermetti wkoll lill-atturi pubbli¢i u privati biex jithmu ahjar id-
diskrepanzi attwali u I-htigijiet futuri tal-istandards.

L-involviment u l-kontribut regolari tal-atturi rilevanti kollha — inkluz is-shab interistituzzjonali, 1-
organizzazzjonijiet Ewropej tal-istandardizzazzjoni, is-so¢jeta ¢ivili, l-industrija u l-akkademja — u 1-
effettivita tas-sistema ta’ kontrokontrolli se jkunu kritici ghas-success tas-sistema Ewropea tal-
istandardizzazzjoni.

B’din l-istrategija, il-Kummissjoni tirfed ir-rwol tal-UE bhala mexxejja globali fl-izvilupp ta’
standards, fl-appogg tal-valuri tal-UE u fl-ghoti ta’ vantagg kompetittiv lill-industriji.

II-Kummissjoni se:

e Tippubblika, flimkien mal-Programm ta’ Hidma Annwali tal-Unjoni u 1-Pjan Kontinwu ghall-
Istandardizzazzjoni tal-ICT, dashboard annwali dwar l-attivitajiet ta’ standardizzazzjoni
ppjanati, attwali u kompluti ghal aktar trasparenza fis-sistema Ewropea tal-
istandardizzazzjoni.

